КОМИ РЕСПУБЛИКАЛӦН ОЛАНПАС
Коми Республикаын «Вуктыл» муниципальнӧй районса

муниципальнӧй юкӧнъяс вежӧм да такӧд йитӧдын «Коми Республикаын меставывса асвеськӧдлӧм мутасын котыртӧм йылысь» Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса

Каналан Сӧветӧн                                            2015 вося вӧльгым тӧлысь 19 лунӧ

Тайӧ Оланпасӧн «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпаслӧн 13 статья, 34 статьяса 5 юкӧн, «Административно-территориальнӧй да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объектлы ним сетӧм йылысь» Коми Республикаса Оланпаслӧн 5 статьяса 1 юкӧн, 28 статья вылӧ подуласьӧмӧн «Вуктыл» муниципальнӧй районлӧн муниципальнӧй юкӧнса Сӧветлӧн водзмӧстчӧм серти «Вуктыл» кар овмӧдчӧминлӧн да «Дутов», «Пӧдчерем», «Сопльӧс», «Льӧмтыбӧж» сикт овмӧдчӧминъяслӧн муниципальнӧй юкӧнъясса олысьяслӧн сӧгласие серти, кутшӧмӧс петкӧдлӧма гӧлӧсуйтӧмӧн, ӧтувтчӧны «Вуктыл» кар овмӧдчӧминлӧн да «Дутов», «Пӧдчерем», «Льӧмтыбӧж», «Сопльӧс»  сикт овмӧдчӧминъяслӧн муниципальнӧй юкӧнъяс, кутшӧмъяс пырӧны Коми Республикаын «Вуктыл» муниципальнӧй районлӧн муниципальнӧй юкӧн мутасӧ, мукӧд муниципальнӧй юкӧнлысь мудоръяссӧ вежтӧг, да такӧд йитӧдын пыртӧны вежсьӧмъяс «Коми Республикаын меставывса асвеськӧдлӧм мутасын котыртӧм йылысь» Коми Республикаса Оланпасӧ, а сідзжӧ урчитӧны медводдзаысь бӧрйӧм органса депутатъяслысь лыдсӧ, уджмогъяс кадколастсӧ да выльысь артмӧдӧм муниципальнӧй юкӧнса медводдза юралысьӧс бӧръян пӧрадоксӧ, уджмогъяссӧ, уджмогъяс кадколастсӧ.
1 статья. Федеральнӧй оланпастэчас серти вежны «Вуктыл» кар овмӧдчӧминлӧн да «Дутов», «Пӧдчерем», «Сопльӧс», «Льӧмтыбӧж» сикт овмӧдчӧминъяслӧн муниципальнӧй юкӧнъяс, кутшӧмъяс пырӧны Коми Республикаын «Вуктыл» муниципальнӧй районлӧн муниципальнӧй юкӧн мутасӧ, ӧтувтны найӧс да лӧсьӧдны выльысь артмӧдӧм кар овмӧдчӧминса муниципальнӧй юкӧн, сетны сылы «Вуктыл» нима кар кытш статус.

Выльысь лӧсьӧдӧм муниципальнӧй юкӧн артмӧдан лунӧн, кутшӧмӧс индӧма тайӧ статьяса медводдза юкӧнын, лоӧ тайӧ Оланпаслӧн вынсялан лун.

2 статья. «Вуктыл» кар овмӧдчӧминлӧн да «Дутов», «Пӧдчерем», «Сопльӧс», «Льӧмтыбӧж» сикт овмӧдчӧминъяслӧн муниципальнӧй юкӧнъяс, кутшӧмъяс пырӧны Коми Республикаын «Вуктыл» муниципальнӧй районлӧн муниципальнӧй юкӧн мутасӧ, да Коми Республикаын «Вуктыл» муниципальнӧй районлӧн муниципальнӧй юкӧн воштӧны муниципальнӧй юкӧнъяслысь статуссӧ выльысь лӧсьӧдӧм муниципальнӧй юкӧн артмӧдан лунсянь, кутшӧмӧс индӧма тайӧ Оланпаслӧн 1 статьяса медводдза юкӧнын.

3 статья. Индыны, мый выльысь артмӧдӧм «Вуктыл» кар кытшса муниципальнӧй юкӧнлӧн административнӧй шӧринӧн лоӧ республика тӧдчанлуна Вуктыл кар.

4 статья. Пыртны «Коми Республикаын меставывса асвеськӧдлӧм мутасын котыртӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 11 №, 4103 ст.; 2006, 1 №, 4194 ст.; 4 №, 4360 ст.; 6 №, 4461 ст.; 2007, 1 №, 4651 ст.; 4677 ст.; 9 №, 4984 ст.; 2008, 2 №, 3 ст.; 9 №, 424 ст.; 12 №, 722 ст.; 723 ст.; 726 ст.; 2009, 16 №, 262 ст.; 2010, 22 №, 517 ст.; 2011, 37 №, 986 ст.; 987 ст.; 988 ст.; 989 ст.; 2012, 7 №, 169 ст.; 21 №, 475 ст.; 22 №, 488 ст.; 2014, 13 №, 211 ст.; 35 №, 724 ст.) татшӧм вежсьӧмъяс:

1. 5 статья гижны тадзи:
«5 статья. Республика тӧдчанлуна Вуктыл кар сы ув мутасӧн мутасын муниципальнӧй юкӧнлӧн мутас
Республика тӧдчанлуна Вуктыл кар сы ув мутасӧн став административнӧй мутасын (водзӧ - Вуктыл кар сы ув мутасӧн мутас) артмӧ кар овмӧдчӧминлӧн ӧтувъя муниципальнӧй юкӧн.».

2. 5 юрпаслысь нимсӧ гижны тадзи:
«5 ЮРПАС. Вуктыл кар сы ув мутасӧн мутасын МУНИЦИПАЛЬНӦЙ ЮКӦНЛӦН ТЭЧАС, СТАТУС, АДМИНИСТРАТИВНӦЙ ШӦРИН ДА МУДОРЪЯС».
3. 25 статья гижны тадзи:
«25 статья. Вуктыл кар сы ув мутасӧн мутасын кар овмӧдчӧминлӧн ӧтувъя муниципальнӧй юкӧн
1. Вуктыл кар сы ув мутасӧн мутасын кар овмӧдчӧминлӧн ӧтувъя муниципальнӧй юкӧн тэчасӧ пырӧны республика тӧдчанлуна Вуктыл кар, Кырта, Льӧмты, Льӧмтыбӧж, Сопльӧс, Шӧрдін сикт кодь посёлокъяс, Дутов, Пӧдчерем сиктъяс, Саваяг, Воя, Тшугӧр грездъяс.

2. Вуктыл кар сы ув мутасӧн мутасын кар овмӧдчӧминлӧн муниципальнӧй юкӧн кутӧ кар кытш статус.

3. Вуктыл кар сы ув мутасӧн мутасын кар овмӧдчӧминса муниципальнӧй юкӧнлӧн административнӧй шӧринӧн лоӧ республика тӧдчанлуна Вуктыл кар.

4. Вуктыл кар сы ув мутасӧн мутасын кар овмӧдчӧминса муниципальнӧй юкӧнлӧн эмӧсь мудоръяс, кутшӧмъясӧс картография боксянь опишитӧма тайӧ Оланпас дорӧ «Вуктыл кар сы ув мутасӧн мутасын кар кытшса муниципальнӧй юкӧнлысь мудор картография боксянь опишитӧм» 3 содтӧдын.».

4. 251, 252, 253, 254, 255 статьяяс киритны.

5. 3 содтӧд гижны тайӧ Оланпас дорӧ содтӧд серти.

6. 31, 32, 33, 34, 35 содтӧдъяс киритны.

5 статья. Индыны депутатъяслысь лыдсӧ, кодъясӧс колӧ бӧрйыны республика тӧдчанлуна Вуктыл кар сы ув мутасӧн мутасын выльысь артмӧдӧм кар овмӧдчӧминса муниципальнӧй юкӧнын медводдзаысь бӧрйӧм органӧ, – 15 депутат.

Нуӧдны республика тӧдчанлуна Вуктыл кар сы ув мутасӧн мутасын выльысь артмӧдӧм кар овмӧдчӧминса муниципальнӧй юкӧнлӧн медводдзаысь  бӧрйӧм органӧ депутатъясӧс бӧрйӧмын унджык гӧлӧс подув вылын мажоритарнӧя бӧрйысян системаӧн вӧдитчӧмӧн.
Индыны республика тӧдчанлуна Вуктыл кар сы ув мутасӧн мутасын выльысь артмӧдӧм кар овмӧдчӧминса муниципальнӧй юкӧнса медводдзаысь  бӧрйӧм органса депутатъяслӧн уджмогъяслысь кадколастсӧ – 4 во.

6 статья. Республика тӧдчанлуна Вуктыл кар сы ув мутасӧн мутасын кар кытшлӧн выльысь артмӧдӧм муниципальнӧй юкӧнса медводдза юралысь бӧрйыссьӧ муниципальнӧй юкӧнса бӧрйӧм органӧн аслас тэчасысь 4 во вылӧ да збыльмӧдӧ бӧрйӧм органса веськӧдлысьлысь уджмогъяссӧ вына гӧлӧс инӧдӧн.

7 статья. Тайӧ Оланпасыс, 5 да 6 статьяясысь кындзи, вынсялӧ сійӧс официальнӧя йӧзӧдӧм бӧрын дас лун кольӧм мысти.

Тайӧ Оланпаслӧн 5 да 6 статьяяс вынсялӧны сійӧс официальнӧя йӧзӧдан лун бӧрын 45 лун мысти сэк, кор тайӧ Оланпас вынсялӧм бӧрын ӧти тӧлысь чӧжӧн выльысь артмӧдӧм кар кытшлӧн муниципальнӧй юкӧнса бӧрйысян инӧда олысьяс группа, кодӧс котыртӧма оланпастэчасӧн урчитӧм пӧрадок серти, оз шыӧдчы водзмӧстчӧмӧн, медым выльысь артмӧдӧм кар кытшлӧн муниципальнӧй юкӧнлӧн меставывса асвеськӧдлан органлысь тэчассӧ лӧсьӧдӧм кузя нуӧдны меставывса референдум. 

Республикаса тӧдчанлуна Вуктыл кар сы ув мутасӧн мутасын выльысь артмӧдӧм кар кытшса муниципальнӧй юкӧнын медводдзаысь бӧрйӧм органӧ депутатъясӧс бӧрйӧм могысь бӧрйысян кытшъяслысь схемасӧ вынсьӧдӧ тайӧ Оланпас вынсялан лунсянь кык тӧлысь чӧжӧн бӧрйысьӧмъяссӧ котыртысь бӧрйысян комиссия.

Коми Республикаса Юралысьлысь могъяс

недыр олӧмӧ пӧртысь                                                                       С.А. Гапликов
Сыктывкар

2015 вося ӧшым тӧлысь 1 лун

114-РЗ №                          

3 Содтӧд

Вуктыл кар сы ув мутасӧн мутасын кар кытшса

муниципальнӧй юкӧнлысь мудоръяс

картография боксянь опишитӧм

Вуктыл кар сы ув мутасӧн мутасын кар кытшса муниципальнӧй юкӧнлӧн мудор заводитчӧ Патоквож ю йылын (Ыджыд Паток юлӧн вож) да мунӧ лунвывлань Ханты-Манси асшӧрлуна кытшкӧд мудор кузя Сянькихусап гӧра йылӧдз. Водзӧ веськыда рытыв-войвылӧ Ыджыдъиз гӧра йылӧдз, водзӧ веськыда войвылӧ сэтшӧм пасӧдз, кутшӧм меститчӧ йывсяньыс 2,4 км вылӧ войвывджык. Водзӧ веськыда рытыв-войвылӧ сэтшӧм пасӧдз, кутшӧм меститчӧ Печоро-Илычса заповедниклӧн Вылыс Илыч лесничестволӧн 43 кварталлӧн рытыв-войвывсянь 200 м вылӧ рытыввылӧджык. Водзӧ веськыда асыв-войвылӧ Мольыдъиз гӧра йылӧдз. Водзӧ, ёнджыкасӧ рытыв-войвывлань, Печоро-Илычса заповедниклӧн Вылыс Илычса лесничестволӧн 28 кварталлӧн войвыв мудор кузя, 27 кварталлӧн рытыв-войвыв мудор кузя, 18 кварталлӧн асыввыв мудор кузя, Печоро-Илычса лесхозлӧн Еремейса лесничестволӧн 622 вадорса видзлӧн асыввыв мудор кузя 997 м джуджда пасйӧда канму геодезия вез пунктӧдз. Водзӧ рытыв-войвылӧ Печоро-Илычса лесхозлӧн Еремейса лесничестволӧн 622 вадорса видзлӧн асыв-войвыв мудор кузя Вылыс Кожымвож юлӧн нимтӧм шуйга вож визькӧд вомӧнасянінӧдз. Водзӧ вож визь кывтыд Вылыс Кожымвож ю визькӧд вомӧнасянінӧдз. Водзӧ Вылыс Кожымвож ю визь кывтыд 619 вадорса видзлӧн рытыв-лунвыв мудоркӧд вомӧнасянінӧдз. Водзӧ веськыда рытыв-войвылӧ сэтшӧм пасӧдз, кутшӧм меститчӧ Кыгильиз гӧра йывсянь матӧ 560 м вылӧ лунвылынджык. Водзӧ веськыда рытыв-лунвылӧ 930 м джуджда пасйӧда канму геодезия вез пунктӧдз. Водзӧ войвылӧ ваюксянін кузя, кутшӧм мунӧ Кожим-прут чукйӧд да Ыджыдпарма вывтасінті, 382 м джуджда пасйӧда канму геодезия вез пунктӧдз. Водзӧ веськыда рытыв-войвылӧ 3,7 км Ылыдз юлӧн шуйга вож йылӧдз, та бӧрын сійӧ жӧ туйвизьӧд матӧ 1 км Ылыдз ю визькӧд вомӧнасянiнӧдз. Водзӧ Ылыдз ю визь катыд ю йылӧдз, сы бӧрын веськыда рытыв-войвылань сэтшӧм пасӧдз, кутшӧм меститчӧ Печоро-Илычса лесхозлӧн Еремейса лесничестволӧн 9 кварталса рытыв-войвывсянь матӧ 200 м вылӧ асыввылынджык. Водзӧ рытыв-лунвылӧ Тимаиз чуклӧн ваюксянін кузя сэтшӧм пасӧдз, кутшӧм меститчӧ 550 м джуджда пасйӧда канму геодезия вез пунктсянь лунвылынджык. Водзӧ веськыда рытыв-войвылӧ Пармавож юлӧн нимтӧм шуйга вож йылӧдз 20 кварталлӧн рытыв-войвылын. Водзӧ вож визь кывтыд Пармавож юлӧн визькӧд вомӧнасянiнӧдз. Водзӧ Пармавож юлӧн визь катыд ю йылӧдз Печоро-Илычса лесхозлӧн Еремейса лесничествоын 5 кварталлӧн рытыв-войвылын. Водзӧ веськыда войвылӧ Вуктыл лесхозлӧн Пӧдчеремса лесничествоын 348 кварталлӧн рытыв-войвыв мудоркӧд вомӧнасянінӧдз. Водзӧ веськыда рытыв-войвылӧ матӧ 3,3 км 310 кварталлӧн асыввыв мудоркӧд вомӧнасянiнӧдз сэтшӧм пасын, кутшӧм меститчӧ сылӧн асыв-лунвывсянь 450 м вылӧ войвылынджык. Водзӧ веськыда сійӧ жӧ туйвизьӧд сэтшӧм пасӧдз, кутшӧм меститчӧ 310 кварталлӧн лунвыв мудорсянь 1,5 км войвылынджык да рытыввыв мудорсянь 250 м вылӧ асыввылынджык. Водзӧ веськыда рытыв-лунвылӧ 346 кварталлӧн рытыв-войвылӧдз. Водзӧ сійӧ жӧ туйвизьӧд Вуктыл лесхозлӧн Пӧдчеремса лесничествоын 346 кварталлӧн да Вуктыл лесхозлӧн Вуктылса лесничествоын 76, 91, 107, 122, 137 кварталъяслӧн рытыввыв мудор кузя.

Водзӧ рытыввылӧ 137 кварталлӧн лунвыв мудор кузя Когель ю визькӧд вомӧнасянінӧдз. Водзӧ Когель ю визь кывтыд 197 кварталлӧн асыв-войвылӧдз. Водзӧ 197, 212, 228, 244, 257, 273 кварталъяслӧн асыввыв мудоръяс кузя 273 кварталлӧн асыв-лунвылӧдз. Водзӧ рытыввылӧ Вуктыл лесхозлӧн Вуктылса лесничествоын 273 – 258 кварталъяслӧн да Вуктыл лесхозлӧн Шӧрдінса лесничествоын 122 – 116 кварталъяслӧн лунвыв мудоръяс кузя Печора ю визькӧд вомӧнӧсянінӧдз. Водзӧ Печора ю визь кывтыд 106 кварталлӧн асыв-лунвылӧдз. Водзӧ 106 – 101 кварталъяслӧн лунвыв мудоръяс кузя 101 кварталлӧн рытыввыв мудорӧдз. Водзӧ, ёнджыкасӧ войвылӧ, Вуктыл лесхозлӧн Шӧрдінса лесничествоын 101, 86 кварталъяслӧн рытыввыв мудоръяс кузя, 71, 70 кварталъяслӧн лунвыв мудоръяс кузя, 70, 57, 40, 24, 10 кварталъяслӧн рытыввыв мудоръяс кузя. Водзӧ рытыввылӧ Вуктыл лесхозлӧн Дутовса лесничествоын 179 – 173 кварталъяслӧн лунвыв мудоръяс кузя, 191 кварталлӧн рытыввыв мудор кузя, 191 – 186 кварталъяслӧн лунвыв мудоръяс кузя. Водзӧ, ёнджыкасӧ войвылӧ, Вуктыл лесхозлӧн Дутовса лесничествоын 186, 167, 141, 115, 87 кварталъяслӧн рытыввыв мудоръяс кузя, 58, 57 кварталъяслӧн лунвыв мудоръяс кузя, 57, 26, 1 кварталъяслӧн рытыввыв мудоръяс кузя да Вуктыл лесхозлӧн Льӧмтыса лесничестволӧн 256, 255 кварталъяслӧн лунвыв мудоръяс кузя. Водзӧ 255, 232, 205, 177, 151, 121, 91, 67, 43, 19, 9, 1 кварталъяслӧн рытыввыв мудоръяс кузя 1 кварталлӧн рытыв-войвылӧдз. Водзӧ, ёнджыкасӧ асыввыв туйвизьӧд, Вуктыл лесхозлӧн Пӧдчеремса лесничествоын 1 – 8 кварталъяслӧн войвыв мудоръяс кузя, 8 кварталлӧн рытыввыв мудор кузя, 17, 18 кварталъяслӧн войвыв мудоръяс кузя, 18 кварталлӧн рытыввыв мудор кузя, 29 – 32 кварталъяслӧн войвыв мудоръяс кузя 51 кварталлӧн рытыв-лунвылӧдз. Водзӧ, ёнджыкасӧ войвылӧ, Вуктыл лесхозлӧн Пӧдчеремса лесничествоын 51, 29, 17, 8, 1 кварталъяслӧн рытыввыв мудоръяс кузя, 1 кварталлӧн войвыв мудор кузя, Вуктыл лесхозлӧн Тшугӧрса лесничествоын 218, 159, 114, 84, 28, 1 кварталъяслӧн рытыввыв мудоръяс кузя 1 кварталлӧн рытыв-войвылӧдз. Водзӧ асыввылӧ 1 – 12 кварталъяслӧн войвыв мудоръяс кузя, 13 кварталлӧн рытыв-войвыв мудор кузя, 13 – 15 кварталъяслӧн асыв-войвыв мудоръяс кузя Воя грезд муяслӧн рытыввыв мудорӧдз. Водзӧ Воя грезд муяслӧн мудор кузя, грездсӧ войвывсянь кытшовтӧмӧн, 1,1 км ылна сэтшӧм пасӧдз, кутшӧм меститчӧ Печора ю шуйга берегын, Воя ю йывсянь 350 м вылӧ улынджык. Водзӧ Печора ю визь кывтыд, Королёк-Ді асыввывсянь кытшовтӧмӧн, Вуктыл лесхозлӧн Вояса лесничестволӧн 56 кварталлӧн рытыв-войвылӧдз. Водзӧ асыввыв туйвизьӧд Вуктыл лесхозлӧн Вояса лесничествоын 56 – 67 кварталъяслӧн да «Югыд ва» национальнӧй парклӧн Патокса лесничестволӧн 54 – 57 кварталъяслӧн войвыв мудоръяс кузя Ыджыд Паток ю визькӧд вомӧнасянінӧдз. Водзӧ Ыджыд Паток ю визь катыд Патоквож ю вомӧдз. Водзӧ Патоквож ю визь катыд заводитчанінӧдз.
Пасйӧд. Мудор опишитӧма 1988 вося Вуктыл лесхозлӧн, 1984 вося Печора-Илыч лесхозлӧн да 1998 вося «Югыд ва» национальнӧй парклӧн вӧр овмӧс нуӧдан материалъяс серти.».
